2012 воӧ республикаса йӧзлысь дзоньвидзалун видзан сиктса учреждениеясӧ воисны уджавны 72 том специалист - 62 врач да 10 фельдшер

Коми Республикаса йӧзлысь дзоньвидзалун видзан министерствоын вӧчисны кывкӧртӧдъяс сы йылысь, кыдзи пӧртсьӧ олӧмӧ уджсикасын вылыс да шӧр тӧдӧмлуна том йӧзӧс сиктса медицинаӧ кыскӧм кузя уджтас. Уджсикасын вылыс тӧдӧмлуна специалистъяс босьтісны «подъёмнӧйяс» 1 миллион шайтӧн, а уджсикасын шӧр тӧдӧмлуна медицина уджалысьяс - 350 сюрс шайтӧн.

«2013 воын сиктса олан пунктъяслӧн йӧзлысь дзоньвидзалун видзан учреждениеясӧ специалистъясӧс кыскӧм кузя удж водзӧ кутас мунны, - пасйис Коми Республикаса йӧзлысь дзоньвидзалун видзан министр Ярослав Бордюг. - Республиканскӧй сьӧмкудйын артыштӧма колана сьӧм, медым мынтыны фельдшеръяслы, а сідзжӧ федеральнӧй сьӧмкудкӧд ӧтув мынтыны сьӧм  врачьяслы, кодъяс кутасны уджавны учреждениеясын 2013 воын да локтан воясӧ. 2012 воын шедӧдӧм бӧртасъясыс петкӧдлісны, мый тайӧ ас кадӧ да бур отсӧг, мый веськӧдӧма дзоньвидзалун видзанінъяс том кадръясӧн могмӧдӧм вылӧ да сиктса олан пунктъясын олысьяслы медицина отсӧг сетан позянлунсӧ бурмӧдӧм вылӧ».

